
 

Briavan von Vorsitzar von 12 von lentz 2025 

 

Briaf nummar 
 

Ma redet vo: ’Z izta khent auzgemacht 

10 Nominàrn da schètz komisiong vor in auzschraib zo 

nemma toal in prodjèkt ZIME 2025 – Plån vor di 

Djungen. 

 

1. Zo nominara da tèkensche komisiong boda bart mochan nidarleng in 

roatordnung von prodjèkt ZIME 2025 – Plån vor di Djungen, prodjèkt 

ågenump pitt soin dekrèt n. 2 vt. 7 hornung 2025, asó azpe da khint 

geschribet da untar: 

 

- Angela Lorenzini (Bibliotèk vo Folgrait) 

- Morena Bertoldi (Bibliotèk vo Lavròu)  

- Luisa Nicolussi Golo (Bibliotèk vo Lusérn) 

 

2. Zo nominàra alz vorsitzar vodar tèknesche Komisiong khött aftn punkt 

da obar, in sekretardjo von Toalkamòu vodar Zimbar Hoachebene, dok. 

Roberto Orempuller; 

 

3. Zo schaffa alz sekretardjo vodar Komisiong khött aftn punkt 1 in Devid 

Gasperi ågestèllt dar Kooperatìf Green Land, drinn in di arbat zuargètt 

azpe tèknesche referént von Plån vor di Djungen; 

 

4. Untarzolegase zo machanaz håm von emtar boda di ekspèrte khött aftn 

punkt 1 soin ågestèllt in permesso zo nemma toal dar Komisiong ; 



 

5. Zo khöda ke ’z bartnda khemmen gezalt € 80,00 vor aniaglan ekspèrt 

alle di vert bosase bartn vennen, nå in sèll boda auzmacht dar 

regolamént åzostèlla di laüt in Toalkamòu vodar Zimbar Hoachebene 

un nå in Regolamét boda ågeat “di maz boma mocht ånemmen balma 

darkhennt gèlt in toalnemmar in an trèff vodar autonome Redjong 

Trentino Südtiról vor di vünf djar   2015-2020 (art. 19 un 20-bis 

DVRedjong. 1 hornung 2005, n. 3/L e s.m.)“; 

 

11 Ånemmen in offege roatornung vor di sèlln emtar boda 

mang machan konventziongen boda servìrn auzolega 

hilfan boda ågian in “sperimentatziongen zo giana zo 

leba auz alumma (schual von geherbega) in kamòu vo 

Rovrait un in Toalkamòu von Lagarina tal. 

1. Åzonemma vor di nützar von Toalkamòu vodar Zimbar Hoachebene o 

in roatordnung vor di sèlln emtar boda mang machan konventziongen 

boda servìrn auzolega hilfan boda ågian in “sperimentatziongen zo 

giana zo leba auz alumma (schual von geherbega) in kamòu vo Rovrait 

un in Toalkamòu von Lagarina tal.; 

 

2. Zo macha soi in offege roatordnung von Kamòu vo Rovrait von sèlln 

emtar khött aftn punkt 1 boma mage machan konventziongen zo macha 

di sèlln prodjèkte boma sait drå zo reda un in skèm vodar konventziong 

boda iz da gekhluppet un iz in gåntzan toal vo disan dekrèt boda tarft 

khemmen untarschribet von sèlln boda sa soin inngeschribet in 

roatordnung; 

 

12 Zo halta kunt von akòrd untarschribet atz 21.2.2025 vor 

in ekonòmische toal von Kontratt von kompart Lånt 

Emtar – area nèt diridjetziàl un di åndarn nòrmen von 

akòrd untarschribet atz  24.2.2025 vor bazta  ågeat in 

ekonòmesche toal von di ågestèllte von kompart lånt 

Emtar  - area diridjentziàl un kamòu sekretardje. 

1. Zo halta kunt, ke nå in sèll boda auzmacht dar artìkl 176 von Kòditze 

von Lånt Emtar  vodar autonome Redjong Trentino Südtiról, ågenump 

pinn R. G. von tage 3.5.2018 n. 25, ke in earst von hornung 2025 izta 

khent untarschribet zbisnen in Åmt vor di kontrètt un di grözarstn  

sindakètt dar akòrd vor bazta ågeat in gèlt von arbat kontratt 2022-2024 

vor di ågestèllte von kompart von lånt Autonomìan – area nèt 

diridjentziàl un åndre dispositziongen – un ke ditza iz khent iz khent 

gahaltet guat vodar kontròll sektziong vodar Korte von Konte vo Tria 

un ke atz 24 hornung 2025, zbisnen in Åmt vor di kontrètt un di 

grözarstn  sindakètt izta khent untarschribet vor bazta ågeat in gèlt von 

arbat kontràtt 2022-2024 vor di ågestèllte von kompàrt von lånt 

Autonomìan – area diridjentziàl un sekretardje von kamöündar – un ke 

ditza iz khent iz khent gahaltet guat vodar kontròll sektziong vodar 

Korte von Konte vo Tria, di tèkste boda åstian soin gekhluppet disarn 

deliberatziong; 
 



2. Zuarzogeba auzzala bazta hintar iz von kontràtt un ke bazta bart 

khemmen gezert iz sa inngeschribet afte kapìtln boda ågian di 

ågestèllte von bilåntz 2025 boda drau håm ditza gèlt . 
 

 


